
MUSIKA AAZTIYEN, sorginkeria hutsa

KIROLA Euskara kalera, Arangoitin ere!

PINTXODROMOA Niza Barria

KULTUR TXOTX Patri Muñoz eta Enare Muniategi Etxabe

Matxintxutik abisua bota ta azkenean iritsi zen eguna. Ia laurehun lagun batu 
ziren larunbatean, maiatzaren 18an Arriagan ospatu zen lasterketa herrikoian 

parte hartzeko.  Bizkaiko gazte konspartsa eta gazte eragile ezberdinak elkartu eta 
independentziaren aldeko lasterketa egin zen ; lasterketa herrikoi bat baino askoz 

gehiago, lasterka astasunera!

iri-

  Artikulua          14 

iri-

II

Idlyk, lurralde bik erdibitzen duten emakume gisa definitzen du bere burua. Guatemalatik 
dator, 10 urte daramatza Deustun eta oraindik bere lurraldea aski estimatzen badu ere, 

Euskal Herrira lotzen duten sustraiak gero eta sendoagoak dira.
Abokatutza eta notariotza ikasi zituen. Abokatutza inoiz jardun ez badu ere guatemaltekent-

zako notoriotza eta zuzenbideak ateak ireki zizkion giza eskubideen alde lan egiteko,
bai Euskal Herrian bai Abya Yalan. 

Maiatzaren lehena

Ez da kontu berria gure auzoetan gazteok gero eta aisialdirako 

espazio gutxiago topatzen ditugula. Nerabezaroan lagunekin 

ateratzen hasi eta berehala sumatzen dira aurrean ditugun 

muga saihestezinak. 

Alde batetik, gutxi dira gazteok baldintzarik gabe aisialdirako 

erabil ditzakegun espazioak, eta gero eta ohikoagoak 

dira horien erabilerako jartzen diren mugak edo horiek 

pairatzen duten pribatizazioa. Terrazaz betetako kale eta 

enparantzak, “debekatuta pilotarekin jolastea” dioten kartel 

mehatxatzaileak, udalaren aginduz ixten diren futbol zelaiak, 

egun euritsuetan erabilezinak diren azpiegitura publikoak… 

Zerrenda gero eta luzeagoa da eta egoera okerrera egiten du 

etengabean.

Beste aldetik, gazteok bereziki hauteskunde garaietan 

entzuten ditugun promesak eta zalaparta handiz iragartzen 

diren laguntzak gorabehera, kulturarako, kirolerako eta beste 

edozein aisialdi motarako sarbidea gero eta mugatuagoa dugu.

Aisialdia gure garapen pertsonal eta ongizaterako duen 

garrantziaz jabetu eta gure auzoetan hori kalitatezkoa, doakoa 

eta eskuragarria izan dadin, ezinbestekoa egungo joera 

salatzea eta biharamunean bestelako egoera ahalbidetuko 

duten baldintzak sortu eta borrokatzea, beti antolakuntzatik 

eta gazteon ongizatea eta beharren asetzea helburu dugula.

Ez-leku terminoa egunerokotasunean erabiltzen dugun 

esamoldea ez izan arren, nahiko ezaguna dela esango nuke 

hirigintzaren zaleez harago ere. Hitza esaldi baten barruan 

kokatu eta badirudi esandakoaren maila intelektuala puntu 

bat igotzea lortzen duela. 1992an sortu zuen Marc Augé-k 

begirada antropologikotik leku ez direnak izendatzeko, hau 

da, historiarik ez duten lekuak, identitaterik gabekoak, 

testuinguruarekin lotura falta dutenak. Trantsito puntuak 

eta behin-behinean okupatzen direnak. Aireportuak, hotel-

kateak eta supermerkatu handiak, baina baita errefuxiatuen 

kanpalekuak eta etxola prekarioak ere. Autorearen arabera, 

ez-lekuek ez dute identitate propiorik sortzen, ezta harremanik 

ere, bakartasuna eta behin behinekotasuna baizik.

Baina ez-lekuak inpugnatzera dator Brigitte Vasallo, eta zera 

diozku: badagoela jende bat egon egiten dena leku horietan, 

ez daukana pribilegiorik euretatik arintasunez, erraz eta azkar 

igarotzeko. Ez-leku horiek historiadun leku direla bertan lan 

egiten duten pertsonentzako edo migrazio prozesuak bizi 

dituztenentzako, eta zentralak direla gainera beren bizitzetan. 

Hotelak garbitzaileen eguneroko lanleku baitira, aireportu eta 

tren geltokiak emigratzen dutenetzako emozioz betetako leku, 

eta kanpalekuak hainbat errefuxiaturen bizileku. Identitateak 

sortzen dituzte, historia lekuak dira, eta badira leku.

Itsaso Larramendi Elexgaray
Hiriaz eta beste

Aisialdiaren kale itsua

Maitane Muñoz Iturria

Jon Zubieta  
Sanitarra

bilbokoaldizkariak@gmail.com

Bai-lekuak

Zerk ekarri zintuen Deustura eta 
noiz?
Kasualidadez etorri nintzen 
Deustura. Santurtzin ikasten 
nuen eta nire pisukideek Leioan. 
Bilboko zentrora hurbiltzeko as-
moz Desutun amaitu genuen. 

Zertara esango zenuke kostuta 
zaizula gehien ohitzea?
Eguraldira esango nuke baina ez 
eguraldi kaskarrera, eurira eta 
euritakoa edo eurirako aproposak 
diren jake zein zapatak jartzera. 

Ze harreman duzu euskararekin 
hemen zaudenetik eta zein ze-
nuen hona etorri aurretik?
Harremana ona dela esango nuke 
ikasteko gogoak ditudalako. Uste 
dut ezinbesteko herraminta dela 
bertoko pertsonak eta lurraldea 
ulertzeko. Ezagutzen nabilen 
jendearengandik ikasten nabil 
gutxinaka; hitz solteak, esaldiak 
erakusten dizkidate. Horrez gain 
udan euskaltegiren batean izena 
emateko asmoa dut.

Zer gustatzen zaizu gehien eta 
zer gutxien?
Jai giroa dut gustuko. Deustuk 
duen Kooperazio edo komuni-
tate izaera ere esango nituzke. 
Desutuko jaietan egin ziren eki-
taldi guztiak, bazkariak… harritu 
ninduten.

Gutxien bertoko tomateak. Me-
norkako tomateen antzekorik ez 
dut aurkitu. Euskararik ez jakitea 
ere gutxien gustatzen zaidan zer-
bait da. Horrek suposatzen duen 
zailtasuna integrazioan. 

Zer botatzen duzu faltan zure he-
rrian bizitzetik edo zure herritik?
Asko botatzen dut faltan familia; 
anaia, gurasoak, txakurrak, izeko 
eta osaba…

Gehien bat izekorekin sukaldat-
zea menorkako produktu lokalak 
baliatuz.

Musika eta dantza tradiziona-
lak asko botatzen ditut faltan 
baitaere. “Ball de bot“ dantza 
tradizionala adibidez. 

Ze desberdintasun sumatzen di-
tuzu zure herrian bizi eta Bilbo-
Deustun bizitzetik?
Menorcako Ciutadella isla ba-
ten barnean dagoen herri bat da 
beraz, Bilbon kotxea, trena edo 
edozein garraio hartuta edonora 
joan ahal izatea desberdintasun 
handia da. Hondartza ez ezik, 
mendia ere badago eta menor-
can ez. Hainbeste herri zein 
hiri izatean erabakitzeko aukera 
dago hemen. Menorcan lurralde-
limiteak daude zentzu horreta. 

Epe luzerako geratzeko asmorik 
duzu?
Euskal Herriko herriren batera 
joateko asmoa dut baina mo-
mentuz, parebat urte Deustun 
igaroko ditut. 

Zenbatera egiten duzu buelta 
etxera?
Gero eta gutxiago egiten dut 
buelta. Gazteagoa nintzenean 
sarriago egiten nuen buelta 
asko botatzen nituelako faltan 
familiakoak. Aita mallorcakoa 
eta ama menorcakoa izanik ba-
natu egin behar ditut bidaiak eta 
Katalunian ere hirugarren fami-
lia dudan aldetik,  lagunak eta 
bertan 6 urtez bizi izan nintzen 
denboran sortu nuena bisitatzera 
ere joaten naiz.

q
bilbokoaldizkariak@gmail.com

Pilar Serra

Jatorria: Menorka
Bizitokia: Deustu

gurera etorriak

 Ia laurehun lagun batu ziren larunbatean, maiatzaren 18an Arriagan ospatu zen 
lasterketa herrikoian parte hartzeko.  Bizkaiko gazte konspartsa eta gazte eragile 
ezberdinak elkartu eta independentziaren aldeko lasterketa egin zen ; lasterketa 

herrikoi bat baino askoz gehiago, lasterka astasunera! 

Testua eta argazkiak: PREST! eta Lasterka Asktasunera

erreportajea
Lasterka Astasunera

LASTERKA ASTASUNERA

Independentzia eta euskaldunen komunitatea 
erdigunean jartzeko asmoz, Bizkaiko 11 gaz-
te konpartsa eta eragilek agitarau zabala ondu 
zuten. Deustuko Matxingorri, Barakaldoko 
Mekauen Gazte Konpartsa, Galdakaoko Zizpa 
Gaztew Konpartsa, Uribarriko Gazte Konpartsa, 
Santurtziko Arkotxa Gazte Konpartsa, Bilboko 
Kaskagorri Gazte Konpartsa, Sestaoko Piku-
tara, Mungiako Aiko, Portugaleteko Patxiku 
Gazte Konpartsa, Santutxuko Gazte Asanblada 
eta Algortako Gazte txosna dira besteak beste 
egitasmoa antolatu zuten gazte konpartsa eta 
eragileak. 

Bizkaiko hamaika gazte konspartsa eta eragile 
batu ziren aisialdi eredu alternatibo baten alde. 
Lasterka Askatasunera ekitaldiaren bozeramai-

lea den Garazi Alkortak, hamaika telebistan 
adierazi zuenez, gazteon aisialdia kontsumora 
dago abiatuta eta aisialdi hori kapitalismoaren 
baitan kokatzen den zerbait izanda, ekimen al-
ternatibo hau burutu dute. Kontsumotik apar-
te eta eguenan zehar, lasterketaz gain, beste 
hainbat jarduera izan ziren larunbateko prota-
gonistak. 

Herritar guztiei dei eginez, eguneko ekintza na-
gusia lasterketa izan zen. Hamar kilometroko  
lasterketa eta 4,5 kilometrokoa egin ziren eta 
tartean beste haimbat ekintza. Lasterketa hasi 
baino lehen beroketa zunba Arriagan Olatz eta 
Maddiren eskutik; goiz guztian zehar sortzaileen 
azoka Arriagan baiatere; 12etako sari banake-
taren ostean Herri bazkaria Solokoetxen eta 

Lasterketaren hasiera.

elektrotxarangak eguneko jaiari amaiera bo-
robila emateko; GOTX elektrotxaranga So-
lokoetxeko institututik hasita eta XAUKENA 
XAUk DJak 7katun.

Lehenbiziko zumba saioa beroketarako ezin 
aproposagoa izan zen. Olatz eta Maddi goiz-
goizetik giroa animatzeaz arduratu ziren eta 

kirol arropa fosforeszentez batzuk, iratxo 
mozorroa jantzita beste batzuk, berotzen 
hasi ziren. 

Arriagatik Euskalduna zubiraino

Bilboko erdialdeko kaleetan euskara eta al-
darrikapena zabaltzearen harrotasunaz poz-
pozik gurutzatu zuten helmugako marra as-
kok. Azken metroak gibela kanpoan beste 
askok. Baina pozik. Hamar kilometroko 
proba amaitzen lehena Pello Garcia Andoin 
izan zen eta konpartsek kirol mundura begi-
ratu izana azpimarratu zuen; kirolaren alde 
egindako apustuarekin bete-betean asmatu 
dela gehitu eta aurrerago trail bat antolatze-
ra animatu zituen antolatzaile eta eragileak. 
Horrez gain, Arriagatik Euskalduna zubirai-
no zihoan ibilbidearekin erakutsi nahi izan 
zen badagoela larunbat goizetan turistaz 
beteta ikusi ohi dugun Bilbo baino euskal-
dunagoa eta herrikoia den “Bilbo” bat eta 
gazte konpartsek zeresana badutela gure 
hiriburu den honetan. 

Bigarren saiakeratik datorren lehen aldia

Bizkaiko hamaika gazte konpartsa eta era-
gile buru belarri ibili dira antolaketan ia bi 

erreportajea Lasterka Astasunera

urtez. Iazko saioa bertan behera utzi behar 
izan zen Bilboko Udalarekin izandako arazo 
batzuengatik. Toki publiko gehiago hartzea-
ren asmoa alde batera utzi behar izan zuten; 
herri bazkaria edo kontzertuak kalean egitea 
ezinezkoa izan zen udalaren baimenik eza 
dela eta. Lasterketaren zati handi bat es-
paloitik egin izan beharra ere, errepideak 
ixtearen eskaerari Udalak uko egin ziolako 
izan zen. Egitasmo pribatuetatik haratago 
doazen balio eraldatzailea duten proiektuak 

egiteko leku publikoak aldarrikatu zituzten.  
Hala ere, egitasmoak aurrera egin zuen eta 
antolatzaileen hitzetan, aurreikusitakoa ze-
goena gainditu zen. 

Aisialdi eredu alternatibo baten beharra

Gazteon aisialdiaren pribatizazioa eta kont-
sumora bideraketa dira aisialdi alternernati-
bo berri baten beharra eragin duten fakto-
reak. Gainera, kontsumora bideratua eta 
pribatua den aisialdi hori erdararen, genero 
rolen eta kanon estetikoen bueltan ardaz-
teak behar hori areagotzen du. Eusal He-
rriko Gazte Mugimendua, Gazte konpartsak 
eta eragile desberdinak aspaldi hasi ziren 
alternatiba baten bila eta ekintza askoren ar-
tean, Lasterka Askatasunera sortu zen. Giro 
euskaldun batean eta balio eraldatzaileak 
erdigunean izanik, kirol jarduera batean oi-
narritutako eskaintza eta aisialdi alternatibo 
bat egitera animatu ziren.  

Deustualdeko parte hartzaile gazteak.

Askotariko aldarrikapenak

Euskal presoen aldekoak eta Palestinako he-
rria pairatzen ari den genozidioaren aurkako 
aldarrikapenak zarata sortu zuten. Badira, alda-
rrikapenez gain, Lasterka Askatasunera ekimen 
eguna bultzatu eta indartu zuten helburu eta 
xedeak. 

1978an, hainbat faktoreren metaketaren on-
dorioz sortu zen Bilboko jai eredua munduan 
bakarra dela badakigu. Bilboko Konpartsen 
Federazioak gogotik egiten du lan urte osoan 
jaiak -Aste Nagusia, San Tomas, inauteriak eta 

auzoetako jaiak- herritarrek herriarentzat eginak 
izateko. Jaia dira, baina jaia bera baino askoz 
gehiago dago konpartsen atzean. Aurten 35 
urte beteko dituen Bilboko Kaskagorri gazte 
Konpartsa,  gazte ezkertiarren, independentis-
ten eta feministen elkargune gisa definitzen da 
adibidez. Sestaoko Pikutara Gazte Konpartsak, 
sistema zisheteropatriarkalak bultzatzen duen 
aisialdi eta jai giro kapitalistatik aldentzea du 
helburu eta oinarri nagusia femnismoa dute. 
Mungiako Aiko Gazte Konpartsak ere, Lasterka 
Askatasunera ekintzarekin bat datorren jai ere-
du alternatibo, erakargarri eta osasuntsua sortu 
nahi du eta Mungia femnistagoa, euskalduna-
goa, pluralagoa eta herrikoiagoa egitea da euren 
erronka. 

Herri bazkaria.

Lasterketa aurreko beroketa saioa.

Irabazleetako bat saria jasotzen.

TXANTXIKU LOIOLAN!
DEUSTUKO IKASTETXEAREN

50. URTEURRENA

Deustuko ikastetxe publikoak ekaina-
ren 7an ospatuko du Deustuko auzoko 
irakaskuntzari 50 urte bete dituen festa 
batekin. Deustuko Herri Eskolako obrak 
1972an hasi ziren eta garai hartan “José 
Luis Villar Palasí” izena zuen. 1972 
urrutiko hartan, gaur egun arte jarraitzen 
duen bidaia hasi zen. Zaila da eskolaren 
50 urteko historia lerro gutxitan laburt-
zea. Ikastetxe honen parte izan diren eta, 
urteen poderioz, horma hauek gordetzen 
dituzten sekretuen artean betiko geratu 
diren esperientziak (onak eta txarrak), 
irakaspenak, sentimenduak, pertsona... 
zenbaterainokoak diren imajinatzea ere 
zaila da.

Zentroa, behin-behineko hainbat tokita-
tik igaro ondoren, Deustuko zabalkun-
deko 38. blokean eraiki zen, Fernando 
Olabarria arkitektoaren proiektuarekin. 

1973ko urriaren 27an inauguratu zen 
“José Luis Villar Palasí” izenarekin, 
Hezkuntza sailburua, zeinaren babes-
pean Eskola Eraikuntzarako Larrialdi 
Planeko ikastetxe gehienak (1971-1973) 
eraiki ziren, 1985ean jaso zuen arte. 
egungo izena.

Berrogeita hamar urte urte asko dira, 
eta badirudi bat-batean pasatu direla. 
Berrogeita hamar urteko esperientziak, 
oroitzapenak, gure ikasgeletatik igaro 
diren milaka ikaslerenak, irakaskuntza 
lana burutu duten ehunka irakaslere-
nak, Ama eta Aitaren Elkartearen bitar-
tez gurekin desinteresaturik kolaboratu 
duten hainbeste ama eta aitarenak. Eta 
beste hainbat pertsona, nola edo hala, 
gure ikastetxearekin harremana izan du-
tenak.

CEIP Deusto HLHI

Testua eta argazkiak: Deustuko Ikastetxea

23-24 ikasturte honetan Deustuko eskola publikoaren
50. urteurrena bete da.

Milaka Deustuarrak gure historiaren parte 
dira. Ikasgelako hormen kolorea, eskolako 
hormak apaintzeko egin zituzten horma-
irudiak, altxorrik baliotsuenak ezkutatzen 
zituzten mahaiak, liburuz, arkatzez, ko-
adernoz betetako motxilak eta urtez urte 
munduko ilusio guztia gogoratuko dute. Es-
kola bere aterpea, bere lurraldea eta bere 
etxea zelako. Hazi ahala egiten zituzten 
lankide eta lagunekin batera zuten gauzarik 
garrantzitsuena izan zen.

Ikastetxea sortu zenetik aldaketa asko egon 
dira, ez gara hainbeste ikasgeletan, kurtso 
bakoitzeko lerro bakarra dugu eta familia 
txiki handi bat sentitzen gara. Baina sortu 
zenetik aldatu ez dena zera da: eskolak 
beti izan duela printzipio argia, hezkuntza 

komunitatearen parte-hartze aktiboaren 
sustapena eta ikasleen euskararako gogo 
handia.

Etorkizunera begira jarraitzeko garaia da, 
auzoko erreferente izaten jarraitzeko bo-
rrokan. Helduok, aita-amak eta irakasleok 
dugun erronka, hain zuzen ere, belaunaldi 
digital hau prestatzea, garatzen diren gaita-
sunak eskaintzea. Gizaki gisa, irakatsi die 
indarrak batzen, modu kritikoan pentsat-

zen, beren izaera eraikitzen eta elkarrekin 
bizitzen. Eta, batez ere, irakatsi benetako 
bizitza gozatzeko abentura bat dela. Hori 
da Zentro txiki honen espiritua, orainaz be-
tetako eskola oso ezaguna eta etorkizunean 
pentsatzen duena.

Ez da Deustu herri menditsua, baina Artxandako mendilerro apalaren gerizan 
bizi gara. Lerro hauetan tontor horiei historian zehar emandako izenei 

erreparatuko diegu.

Behin batean
Deustualdea historian zehar

Testua: Hektor Ortega

DEUSTUKO MENDIEN IZENAK

Artxanda eta Ibaizabalen artean estuturik bizi izan 
da Deustu historian zehar. Antonio Truebaren 
ipuin batek kontatzen du Goiriko Aurrekoetxea 
baserriko semeak (gaur egungo Arangoitin) zelan 
begiratzen zion etxondotik, menditik alegia, Ibai-
zabaleko portuari, Deustuko Olabeagari alegia, 
itsasora noiz joango ametsetan. Baina, zelan esan 
izan diete deustuarrek mendi horiei? 

Has gaitezen mendebaldetik, Lutxana eta Enekuri 
gainaren artean tontor lerro estuarekin. Deusturen 
eta Erandioren arteko muga historikoa markatzen 
du. Haitz ilara apala da, ehun metrotik gora ozta-
ozta igotzen diren montortxo birekin. Mendi hone-
tarako agiri idatzietan gehien agertzen den izena 
Monte Cabras da, XVIII. mendetik aurrera oso sa-
rri erabilita. Arraroa da mendez mende euskaldun 
hutsak bizi ziren eremuan izen hori agertzea. 

Baina izen gehiago ere azaldu zaizkigu agirietan 
Adibidez, 1759an, Deustu eta Erandioren arte-
ko mugak zehaztu behar izan zituztenean, bost 
erandioztarren deklarazioak jaso zituzten. Monte 
Cabras mendiari Monte del Sepulcro esaten ote 
zioten galdetu zieten. Pedro Ugartetxek eta Ge-
ronimo Zamarripak deklaratu zutenez, “monte 
llamado de Cabras y por otro nombre Sepuruco 
Acha”. Sepuruko Atxa edo, Jose Astikak esan 
zuenez, “Sepulkro Atxa”. Beste lekuko batek, os-
tera, Elorrietako Atxa gisa aitatu zuen. 

Monte Cabras, Sepuruko Atxa, Sepulkro Atxa, Elo-
rrietako Atxa... Eta bada gehiago. Adibidez, ton-
tortxoetako bati Kukurust esaten zioten 1692ko 
agiri batean. Segurutik, 1915ean Kukulasti gisa 
erregistratu zuten gailurra da. Edo Pikota, horrela 
ere esan izan baitzaio Enekuriko gainetik hurbila-
go dagoen montortxoari. 

Elorriaga eta Zarandoa tontorren arteko mendiak, XX. mendeko 70. hamarkadan. Sancho el Sabio fundazioa.

Eta Enekuriko gainetik iparralderago, Enekurimen-
di (1821eko agiri batean) edo Sanpablomendi 
(1905) izenekin esan izan zaio plano batzuetan 
San Bernabe izenarekin ageri den gailurrari. Ton-
tor hori ere Deusturen eta Erandioren arteko mu-
ga-mugan zegoen. 

Elorriagatik Pikotamendira
Deustuko tontor garaienak berrehun metrotik gora 
doi-doi altxatzen diren mendi bi dira. Lehenengoa 
ezagunena da. Gaur egun Bandera mendia esa-
ten zaio gehienbat. Izen hori nahikoa berria da, 
1790eko hamarkadatik aurrera gailurrean Algor-
tarekin komunikatzeko bandera sistemari zor zaio 
eta. Bide horretatik jakiten zuten Bilbon Abrara 
heltzen ziren ontzien berri. 

Izen zaharrenetako bat ere berpiztu da azkenal-
dion, batez ere euskaldunon artean: Elorriaga. 
Teofilo Guiardek jaso zuen lehenengoz, esanez 
izenik zaharrena zela. Ez dakigu horrela den, bai-
na 1735ean, adibidez, horrela aipatu zuten: “su-
bieron por el monte que llaman de Elorriaga”. 

Bandera, Elorriaga... eta bada gehiago. Izan ere, 
tontorretik hurrean ermita egon zen eta, ohi den 
bezala, santuaren izena baselizari ez ezik, men-
diari ere zabaldu zitzaion. Kontua da ermita horrek 
santu bakarra barik, santu bi gurtu zituela eta, 
horren ondorioz, izena ere bikoiztu egin zitzaion 
mendiari: San Bartolome eta San Antolin. Batzue-
tan, Berrizko auzoari lotuta ageri da: Berrizko San 
Bartolome (1640) eta “monte de Berriz” (1763). 
Beraz, laburbilduz, Elorriaga, Bandera, San Barto-
lome, San Antolin, Berriz... 

Artxandako gailur lerroari segika, Deustuko sabaia 
topatuko dugu: 234 metro altu da Zarandoa edo 
Pikota esan izan zaion mendia.  Agirietan “Zaran-
dona” ageri zaigu 1649an. 1946ko agiri batean 
irakurri dugun bezala, “monte Zarandona, nom-
bre actual Mendiburu o Picota”. Mendiburu hori 
izen berria zen, tontorretik hurbil XX. mendearen 
hasieran egindako baserritik hartuta.

Sepuruko Atxatik Enekurira altxatzen den haitz lerroa. Espainiako Biblioteka Nazionala.

Maiatzaren lehena, langileon eskubide guz-
tiak aldarrikatu arte. 

Hilabete honen amaieran ere, hasiera gogo-
ratu behar. Maiatzak zer berri?
Gaur ospatzen den maiatzaren lehenak 
1886ko maiatzaren 1ean du jatorria. Amerike-
tako Estatu Batuetan greba orokorra hasi zen 
zortzi orduko lanaldia eskatzeko eta handik 
egun batzuetara, langile askoren heriotza eta 
beste hainbaten espetxeratzearekin, amaitu 
egin behar izan zen. 1889an, Parisen erabaki 
zen 1990etik aurrera maiatzaren 1ero egun 
hura gogorarazteko Lanaren eguna ospatuko 
zela. Garai hartan Euskal Herrian martxan 
zen Bilboko Labe Garaiak, beranduago Bi-
zkaiko Labe Garaiak bilakatu zena. Espainian 
ez ezik, Euskal herrian, Bizkaian batez ere, 
meatzariek eta siderometalurgiako langileak 
maiatzaren lehena ospatzen hasi ziren eta 
aldaketak eman badira ere, maiatzaren le-
henak bizirik irauten du. 

Israel Palestinaren aurka egiten ari den era-
soen gaitzespenaren fokua presente, mundu 
osoko langileak mobilizatu ziren Maiatzaren 
Lehenean. Prezioen igoerari aurre egiteko 
neurri eske eta lan eskubideak indartze al-
dera, Palestinarekiko elkartasun keinuekin 
batera, hainbat hiriburuetan manifestazioak 
egin ziren. Langile mugimenduaren lorpenak 
gogoratzeaz gain, Maiatzaren 1a langileek 
gaur egin dituzten erronkei buruz hausnart-
zeko unea izan zen. Gero eta globalizatuagoa 
den eta lan-prekarizazioa nagusi den mundu 
honetan, lan-eskubideen aldeko borrokari 
gogor eutsi eta horretan jarraitzeko unea. 
Elkartasuna eta ekintza kolektiboa tresna 
ahaltsuak direla langileon lanak behar be-
zala balioetsi eta langile guztien eskubideak 
errespetatzen eta babesten dituen mundu 
baten beharraz gogorarazteko unea. 

Mobilizazio ugari deitu ziren mundu osoan 
zehar eta sindikatuek eta langileek arrazoiak 
bazituztela frogatu behar ez zuten arren, go-
gorapenerako eguna izan zen.

Alemanian, eztabaidaren erdigunea herri-
tarrek ordu gehiago lan egiteko eta erreti-
roa atzeratzeko proposamenetan egon zen. 
Frantzian, uztailaren 26an hastekoak diren 
Olinpiar Jokoei egin zitzaien erreferentzia eta 
sindikatuek greba orokor baten antolaketaz 
ohartarazi zuten gobernua. Grezian, lanegu-
na izan zen eta langileak lanuztearen bidez 
mobilizatu ziren eta Espainian, CCOO eta 
UGT sindikatuek lanaldiaren murrizketa hartu 
zuten lelotzat. 

Bilbon ere Euskal Sindikatuek dei egin zieten 
herritarrei. CNT sindikatuak adibidez, mahai 
gainean jarri zuen arlo publikoaren suntsiketa. 
Halaber, Kontseilu Sozialistak egungo langile 
eta ikasle gazteen egoerak plazaratu zituen 
deialdian, “instituzioen alternatiba faltsuen 
aurrean langile boterea eraikitzeko” deia egi-
nez. ELA sindikatuak “Antolatu, borrokatu, 
irabazi” lelopean maiatzaren lehena mundu 
hobeago baten aldeko konpromisoa hartzeko 
eguna dela gogora ekarri zuen eta konfronta-
zio politiko, sozial eta sindikalak funtsezkoa 
direla azpimarratu. LABek “lana, zaintza eta 
aberastasuna” banatzea aldarrikatu zuen eta 
CCOO eta UGT Euskadik “Enpleguaren alde, 
menos jornada y más salarios” lema izan 
zuten bere baitan. 

Langileen eta haien eskubideez alde lan 
egiten duten sindikatuen eguna izan zen. 
Sindikatuek urteetan zehar egindako borrokak 
gogoratzeko eguna, langileak defendatzen 
dituzten sindikatuak gogoratzekoa.

artikulua
Langileria MAIATZAREN LEHENA

artikulua
Politika

Testua: PREST! aldizkaria 

Erabakitzeko eskubidea onartzen duten indarrek 
botoen % 69,77 lortu dute Deustu osoan
EAJren zerrenda garaile atera da Deustun apirila-
ren21ean buruturiko Gasteizko Parlamenturako 
hauteskundeetan. 1980tik aurrera EAJk Deustun 
duen hegemonia arriskuan egon ez arren, jeltza-
leen eta EH Bilduren arteko aldeak asko murriztu 
dira, koalizioak egindako aurrerakadaren ondorioz 
batez ere. EAJk berriro gainditu du 10.000 boto-
ren langa, 10.218 lortu baititu, baina hiru puntu 
jaitsi egin da ehunekoei erreparatuta. EH Bilduk, 
berriz, duela lau urte baino ia 2.000 boto gehiago 
eskuratu ditu, eta ehunekoetan ere gora egin du 
(%18,26 2020an, %22,47 aurten). Deustun parte-
hartzea 13 puntu igo den hauteskunde hauetan, 
erabakitzeko eskubidea onartzen duten indarrek 
botoen %69,77 lortu dute. 

1.296 bozka gehiago atera du EAJk Deustualdean. 
10.218 botoekin alderdi jeltzalea garaile atera 
da, beste behin ere. Botoen %40,20 eskuratu 
du, orain dela lau urte baino 3,1 puntu gutxiago. 
2020an bezala, EAJ bost auzotan izan da lehen 
indarra, Deustuko Doneperiagan  (%43,46), 
Ibarrekolandan (%39,46), Elorrietan (%39,45), 
San Ignazio-Tellaetxen (%37,99) eta Arangoitin 
(%29,68). Deustuibarran (%18,75) bigarren in-
darra bilakatu da EH Bilduren atzetik. 

Hauteskunde hauetan boto gehien igo den indar 
politikoa EH Bildu izan da, 1.950 bozka hain 
zuzen. Indar soberanista ezkertiarrak 5.712 bo-
zka bereganatu du, Deustun  inoizko emaitzarik 
onena lortuz. EH Bilduk botoen %22,47 lortu du, 
2020an baino 4,21 puntu gora. 2020an Deustui-
barra-Deustuko Erriberan lortutako lehen postuari 
eutsi dio, bertan botoen %55,11 lortuta. Bigarren 
indarra izan da Elorrietan (%24,31), San Inazio-
Tellaetxen (%23,98), Deustuko Doneperiagan 
(%21,96) eta Ibarrekolandan (%19,17), azken 
auzo honetan PSOEri bigarren postua kenduz. 
Arangoitin (%22,37) hirugarren indarra izan da, 
PSOEtik oso gertu.

PSOE hirugarren indarra bilakatu da 3.918 boto 
lortuta (%15,41). Lau urteotan 875 bozka gehiago 
lortu ditu. 23 boto eskasengatik bigarren postuari 
eutsi dio Arangoitin (%23,64) eta gainontzeko au-
zoetan hirugarrena izan da, ondorengo ehunekin: 
Elorrietan %17,89, Ibarrekolandan %16,83, San 
Inazion %14,81, Deustun %13,02 eta Deustui-
barran %7,95.

2.681 boto lortuta, PPk laugarren postua kendu 
dio aurten banatuta aurkeztu den ezker konfede-
rala espainiarrari. Alderdi eskuindarrak 988 bozka 
gehiago lortu arren, botoen % 10,55 besterik ez 
du bereganatu. Auzoei dagokienez, gehienetan 
laugarren indarra izan da ehuneko apalekin, 
Deustuko Doneperiagan %12,09, Ibarrekolandan 
%11,43, San Inazion %8,42, Arangoitin %7,70 
eta Elorrietan %5,5. 7 boto bereganatuta, Deus-
tuibarran (%3,98) seigarren indarra bilakatu da 
Elkarrekin Podemos eta Sumar alderdien azpitik.
Ezker konfederala espainiarra aurten banatuta 
aurkeztu da eta parte hartzea Deustun 13 pun-
tu hazi bada ere, bi hautagaitzen baturak duela 
lau urte baino 301 boto gutxiago lortu ditu. Bien 
arteko lehian Sumar, 1.115 botoekin (%4,39), 
gainetik gelditu da.Elkarrekin Podemos-ek, aldiz, 
595 baino ez ditu lortu, botoen %2,34. 

VOX alderdi ultraeskuindarrak 577 bozka baino ez 
ditu lortu. Seigarren indarra izatetik zazpigarrena 
izatera pasatu da, botoen %2,27 lortuta. Deus-
tuibarran PUM+J eta PACMA alderdien azpitik 
gelditu da, PCTE alderdiarekin berdinduta.

artikulua
Politika

EAJK NAGUSITASUNARI EUTSI DIO 
DEUSTUALDEAN, BAINA EH BILDUK 

MURRIZTU DU ALDEA

Testua: Borja Sarrionandia Ybarra

Idilyk, lurralde bik erdibitzen 
duten emakume gisa definitzen 
du bere burua. Guatemalatik 
dator, 10 urte daramatza 
Deustun eta oraindik bere 
lurraldea aski estimatzen badu 
ere, Euskal Herrira lotzen duten 
sustraiak gero eta sendoagoak 
dira.  

Abokatutza eta notariotza ikasi 
zituen. Abokatutza inoiz jardun 
ez badu ere, guatemaltekentzako 
notoriotzak eta zuzenbideak 
bereziki,  ateak ireki zizkion 
giza eskubideen alde lan egiteko, 
bai Euskal Herrian bai Abya 
Yalan. 

 berbetan
IDILY MÉRIDArekin

“Guatemalan    gerraren alabak gara”

LUMALTIK HERRIAK ELKARTEKO KIDEA

Zein esango zenuke dela egiten eta defen-
datzen duzunaren oinarrizko fundamentua?
Justizia eta berdintasuna esango nituzke. 
Uste dut gizate bezala ezin dugula inolako 
bereizkeriarik onartzen jarraitu. Ez da bi-
dezkoa gaur egun ere, lurralde jakin ba-
tean jaio edo kolore, sexu-orientazio edo 
baliabide jakin batzuk izateagatik egiten 
den diskriminazioak aurrera jarraitzea.

Nola deskribatuko zenuke Lumaltik Herriak?  
Zein da erakundearen funtzioa eta ze mota-
tako lanak dira jorratzen dituzuenak?
Herri apatisten aldeko eta babeserako 
borrokan oinarritzen da Lumaltik Herriak 
erakundea. Mesoamerikan herri-erakun-
de gisa koordinatzen gara eta beti, gizar-
te-mugimendutik hurbil egiten dugu lan. 
Bereziki mugimendu feministarekin, anti-
militaristarekin eta antirazistarekin ibiltzen 
gara lanean. Horrez gain ni, “Defensoras”   
programaren parte naiz. Defentsa Erakun-
de eta komunikatzaile komunitarioen erre-
sistentzia-prozesuei buruzko programa 
da eta hainbat eskubide-mota gidatzen 
eta babesten dituzten emakumeak gara 
erakundearen oinarri.

Jakin badakigu Guatemalako egoeraren in-
guruan hitz egite aldera, bira bat egin du-
zula. Nola sortu zen bira hori egiteko ideia?
Guatemala kolonizazioaren, utzikeriaren, 
gatazka armatuaren eta abarren ondorioz 
etengabe krisian dagoen herrialdea da. 

Azken urteetan, gobernu ustelen ereba-
kiek, Telma Cabrera eta Jordan Rodasen 
alderdi politikoak inskribatzeko eragozpe-
nak bestek beste, gobernu sozial demo-
krata berri bat aukeratu zuen jendearen 
haserrea eragin zuten. Talde ustel horien 
ekintzen ondorioz, erbesteratu egin dira 
epaileak, fiskalak, kazetariak, komunika
tzaile eta komunikatzaile komunitarioak, 
defendatzaileak eta giza eskubideen 
defendatzaileak.
Jordan Rodas Andrade (Guatemalako 
giza eskubideen prokuradore ohia ) eta 
Juan Francisco Sandovalen (Ministerio 
Publikoko fiskal ohia), Guatemalako us-
telkeriaren itunaren aurka lan egiteagatik 
erbestean dira eta hortik sortu zen Gua-
temalako gaur egungo egoera salatzeko 
haiekin bira bat egin ahal izateko ideia. 
Horrez gain, Estatu Batuetan, Mexikon, 
Costa Rican eta hemen Euskal Herrian 
erbesteratuek bizi duten egoera salatzeko 
beharrak ere bultzatu zuen bira.

Zein zen biraren helburu nagusia?
Birak hainbat helburu zituen. Alde bate-
tik, agerian utzi nahi izan genuen nazioar-
teko loturak egiten jarraitzearen garran-
tzia, nazioarteko komunitatearen babesa 
erabakigarria izan baitzen gobernuaren 
hauteskundeetan, eta jendea ohartarazi 
nahi izan genuen, aldaketa esanguratsu 
batzuk gertatzen ari diren arren, gaur 
egun ere etsaiak hor dirauela gogoraraziz, 

Testua: Katalin Gaztelu
Argazkiak: Ecuador Etxea

“Guatemalan    gerraren alabak gara”

“Beste 
pertsona 
batzuen 
borroka 
babestea 
garrantzitsua 
da, eta kontua 
ez da bandera 
zintzilikatzea 
eta 
manifestaziora 
gerturatzea 
soilik, 
baizik eta 
bestearekin 
bizitzea, 
elkarbizitzea”.

berbetan
IDILY MERIDArekin

“Euskara ikastea lurralde honen 
sustraietara gehiago hurbiltzea edo 

errotzea da”

Nondik dator zure borroka?

Nik urte batzuk eman nituen indarkeria erabiltzen 
zuten emakumeekin lan egiten. Horrek zuzenbidea 
ikastera bultzatu ninduen eta geroago, emakumeen 
aurkako indarkeria matxistan zuzeneko esku- 
hartzean espezializatzera. Orain ez dut zuzeneko 
esku-hartzerik egiten baina emakumeen giza eskubi-
deen defentsarekin lotuta nago, eta mesoamerikan 
egiten den lanari lotuta jarraitzen dut.

Matxintxun zaude euskara ikasten, zerk animatu zin-
tuen eta nolatan?

Euskara hizkuntza ederra da eta uste dut berori ikas-
tea, lurralde honen sustraietara gehiago hurbiltzea 
dela. 2015. urtean hasi nintzen ikasten eta 
hizkuntza konplexua iruditu zitzaidan, baina egia 
esan, ikasi beharra sentitzen nuen bertokoarekin bat 
etortzeko, ulertzeko, lan bat lortu eta titulu bat iza-
teko.
Iaz Berbaizuk Ecuador Etxeak pertsona migratuent-
zako sustatzen duten programan hasi nintzen ikas-
ten. Hainbat nazionalitatetako pertsona gara eta tal-
de bikaina dugu. Denok gaude euskara ikasten ikasi 
nahi dugulako soilik eta ez titulu bat ateratzeko. 
Beste modu batean gozatzen dugu euskaraz. 

UUSAKONEAN

Bestalde, beharrezkoa zen erbestera-
tuek beste lurralde batzuetan dituzten 
zailtasunei buruz hitz egitea. Erbestea-
ren ondorio emozionalak agerian utzi 
nahi izan genituen.  

Lurraldearen defentsa aspaldiko borroka 
da. Urteak pasa hala eboluzionatuz joan 
dela uste duzu?
Baietz esango nuke. Guatemalan, adibi-
dez, gerraren alabak gara. Gatazka ar-
matu berri batetik gatoz. Noski, borroka 
ez da garai hartan bizi izan zenaren 
antzekoa, baina denak du haria. Hari 
hori kolonialismoan, kapitalismoan eta 
indarkerian datza. Gaur egun erronka 
berriei egin behar diegu aurre, hala nola 
feminizidioa, lgtbofobia, aktibismo falta 
eta hau guztia elikatu nahi duen eskuin 
muturrekoaren gorakada. 

Zer laguntza behar duzue? Zer egin dezake 
jendeak hemendik eta zer handik?
Nik uste dut zaila dela gauza jakin batean 
pentsatzea asko direlako beharrak. 
Lehen gauza beste batzuek bizi dituzten 
arazoez jabetzea da. Mendebaldean bizit-
za indibidualizatu egiten da, hau da, “nirea 
bakarrik inporta zait, ni ondo egotea eta 
kanpokoak asko axola...”. Leku gutxitan 
dago komunitate sentimendua.
Beste pertsona batzuen borroka babestea 
garrantzitsua da, eta kontua ez da bandera 
zintzilikatzea eta manifestaziora gerturatzea 
soilik, baizik eta bestearekin bizitzea, elkar-
bizitzea. 

Etorkizunari begira, ze helburu aurreikisten 
dituzu?
Niri gustatuko litzaidake jendeak  migratu 
ez beharra, jada ez egotea defendatzeko 
eskubiderik denak lortuak daudelako, pert-
sonak zoriontsuak izatea eta euren beharrak 
asetuta izatea... baina  gauza eraginkorra-
goez edo ekintzara eramango gaituzten 
gauzez hitz egin beharko banu, beste zer-
bait esango nuke. Adibidez, erantzukizunak 
beharrezkoak direla, beste lurralde batzuk 
suntsitzen dituzten tokiko enpresak auzitan 
jarri beharra dagoela, Euskal Herrian egune-
ro egiten den diskriminazioa eta arrazakeria 
ezabatzeko lan egin behar dela, besteen 
arazoekin zerikusia izan behar dugula eta 
kalera borroka guztietan atera behar garela, 
ez gurean bakarrik.

Hitz egingo zeniguke “Protectoras” eta “Lu-
rrarekin taupada” proiektuez? eta orain zer 
berri?
Abya Yalaren borroka transmititzeko beha-
rra sentitzen duten emakume zoragarriek 
egin dituzte bi proiektuak. Esate baterako, 
“Protectoras” liburu ilustratua da eta lurra-
ren defendatzaile baten istorioa eta harekin 
zuen lotura kontatzen ditu. Uste dut horri 
buruz asko dakiela Euskal Herriak.
“Lurrarekin taupala “Lumaltiken proiektu 
bat da, eta Mesoamerikan egindako bira-
ren testuinguruan sortu zen. Bira horretan, 
erakundeen defentsa-borrokak nabarmen-

du genituen.

Aurten, Euskal Herrian emakumeek bizi du-
ten arrazakeria instituzionala agerian uzten 
duen antzerki interaktiboa prestatu dugu, 
bizipenez betea eta aintirazista. Tailer hau 
Guatemalan indarkeria matxistaren gainean 
justiziako operadoreak sentsibilizatzeko 
lantzen dugun metodologian oinarritzen da. 
Prozesu horren bidez, agerian uzten ari gara 
funtzionario batzuek erakunde publiko ho-
rietan duten arrazakeria eta osasun-txartela, 
errolda edo tituluak homologatzeko, asiloa 
eskatzeko edo erregularizatzeko zailtasun 
sistematikoak. Tailer honetan 14 emakume 
migratuk hartzen dugu parte eta egia esan, 
nahiko pozik gaude aurkeztu dugun gunee-
tan egin diren gogoetekin zein publikoaren 
harrerarekin. “Euskal 

Herrian 
emakumeek 
bizi duten 
arrazakeria 
instituzionala 
agerian uzten 
duen antzerki 
interaktiboa 
prestatu dugu 
aurten”

tartean
Txema Luzuriagaren bilduma

Sei funtzio izan dira: maiatzaren 18, 19, 
23, 24, 25 eta 26an. Arnatz Puertas eya 
Luix Mitxelena, Dantzertiko ikasle ohiak 
IXO TEATROA antzerki konpainia sortu 
berri dute eta haien lehen lana da “EROS”. 
Gatazka soziala, hausnarketa pertsonalak 
eta norbere bizitza ikusteko eta gizakia 
ulertzeko modua bezalako gaiak jorratzen 
dituzte komedia gestualaren bitartez eta 
hortik dator EROS; bi maitemindu mas-
karaturen istorioa. Eros, maitasunaren 
jainkoaren gezi-kolpetik hasita, Ares, 
gerraren jainko eta Kronos, denboraren 
jainkorarte.

Luis Abando,
berriz ere
munduko txapeldun

3.IXO Teatroa 
konpainiak bere 
lana aurkeztu du 
P6en: “EROS”

KIROLA KULTURA

PRESOAK

DEUSTUKO ELKARTASUN EGUNA

2024ko maiatzaren 4an, larunbatean, Deustuko elkartasun eguna ospa-
tu zen urterolez.  13:30etan Elkartasun poteo musikatuarekin hasi eta 
15:00etan sagardotegi menuak betetzen zuen bazkariarekin jarraitu zuen 
egunak. Bazkalostean, ekitaldi politikoa, kantautore akustikoak, herri 
kantaldia eta presoei bidaltzeko argazki herrikoia bezalako ekimenak egin 
ziren. Eguna amaitzeko elkartasun mojitoak eta DJak egon ziren juerga 
giroan.

Luis Abando Urizar deustuarrak mun-
duko txapela birritan jantzi du maiat-
zean Argentinan jokatutako kayak surf 
munduko txapelketan. Playa Granden 
Euskal Herria, Ingalaterra, Eskozia, 
Irlanda, EEBB, Txile, Brazil, Kanada, 
Uruguai eta Argentinako kirolariak bil-
du dira nor baino nor gehiago aritzeko. 
Beteranoen atalean irabazi du, modali-
tate bietan, alegia, kayak labur eta kayak 
luzearekin. Gainera, selekzioarekin ere 
lehiatu da taldekako probetan, arrakasta 
handiz. Izan ere, euskal selekzioa mun-
duko txapeldun geratu da, Argentinaren 
aurretik. Zazpi dira, dagoeneko, jarraian 
irabazitako munduko txapelketak euskal 
selekzioarentzat, eta orotara zortzi dira 
lortutako garaipenak, 2007tik hona.

Euskal Espedizioa 
Everesty gailurrera

KIROLA

Maiatzaren 14a bezalako egun bate Mar-
tin Zabaleta eta Pasang Temba sherpak, 
1980ko Everest Euskal Espedizioko ki-
deak, gailur egin zuten. Ikurrina, eguzki 
antinuklearra… bezlako ikurrak eraman 
zituzten munduko sapaira. 
2020ko ekaineko PRESTeko artikulu. 
Batean Euskal Espedizioa Everest gai-
lurrean Emilio Hernandore argazkietatik 
gogoratu zen ; “180. Urtea zen. Sei urte 
lehenago ere Tximist espedizioa saiatu 
zen munduko mendirik garaienera iris-
ten. Espedizio hartan Emilio Hernando 
mendizale deustuarra ere bazegoen, eta 
gaur gogoratzen ditugun argazki gehie-
nen egilea da”. 

irudiak berbetan
Txema Luzuriagaren bilduma

DEUSTUKO ZUBIAK

Urtea: 2015

Frank Gehry zubia
Txema Luzuriaga

Zubi honen bigarren zatia, Frank Gehryren zubiaren 
irekidurako obren panoramikarekin. 2016ko urtarrilaren 19an ireki zen zubia ibilgailuen 

trafikorako. 2015eko maiatzaren 15ean, Bilboko Udalak biaduktua partzialki irekitzeko asmoa 
zuen, baina oinezkoentzako bakarrik.

Guztira, 75 metroko trazadura du, eta 2014ko gabonetan eraikitzen hasi ziren, 25 eta 75 tona 
arteko hogei pieza aurrefabrikatuak instalatzen hasi zirenean.

28 metroko zabalera du, eta 4 errei ditu, 2 noranzko bakoitzean, 
espaloiak bi aldeetan eta bidegorri bat bizikletak ibiltzeko. 

publizitatea

Segi Deustualdean euskara sustatzen. Eskerrik asko denoi!



Bestelako aisialdi 
eredu baten 

beharra sumatzen 
duzu?

Irati
Deustu

Bai, aisialdi eredu berri 
baten beharra ikusten 
dut. Batez ere, nik eta nire 
ingurukook ditugun planak 
kontsumoaren inguruan 
zentratzen direlako.

Peru
Zazpi Kaleak

Bai. Gaueko bizitik 
haratago doan juerga 
edo aisialdi eredu bat 
behar dugula uste dut. 
Osasuntsuagoa den 
alternatibaren bat alegia. 

Maddi
Erribera

Bai, orain burubelarri gaude 
ekainaren 8an izango den 
deustuko gazte eguna 
antolatzen!

Gorka
Santutxu

Bai. Asteburu honetan 
adibidez Alde Zaharreko 
jaiak ospatuko ditugu 
eta larunbateko juerga 
egunez izango da; 
arrozen lehiaketa, 
elektrotxarangak…

Naroa
Santutxu

Niri ondo iruditzen zait 
bai bata eta bai bestea. 
Noizbehinka eguneko  kirol 
ekitaldi edo bazkariren bat 
ondo daude baina gaueko 
aisialdia ere ez dago batere 
gaizki. 

Antxon
Deustu

Bai! Aisialdia modu desber-
dinean garatzeko aukerak 
asko eskertzen dira. Gauez 
soilik bizi beharrean, egune-
ko egitarauek, aukera zabala 
eskaintzen dute giro herrikoi 
eta parte hartzailea sustatuz. 
Kirol jarduerak, kultur ema-
naldiak, gastronomikoak…

“INTERNET-GASTRONOMIA-LITERATURA-MUSIKA-DANZA-ANTZERKIA-MENDIA-KIROLA-BERTSOAK-INTERNET-GASTRONOMIA-LITERATURA-MUSIKA-DANZA-ANTZERKIA-MENDIA-

barkua bete berba
barkua bete berba

barkua berba berba
“

““

“Beya eneiz ni ohitura berriyoki fiyetzen/ Zer da baa 
ohittura? Tradiziyua? /Itzel bat. Besteeik ez”. Horrela 
mintzo da Aaztiyen diskoaren hasiera. Tradizioaren 
erraiak zalantzatik aldarrikatu ditu Pello Reparazek 
disko honetan. Aaztiyen-ek Arbizuko euskalkian 
“duela gutxi” esan nahi du eta arbasoen sinesmenak 
uste baino gertukoagoak ditugula azpimarratzen du 
izenburuak. Identitate zurrun eta bakarra aldarrikatu 
beharrean, eszeptizismo ariketa bat proposatzen du.

Hitzak, eduki kontzeptualak zein euskal sonoritate 
tradizionalak zalantzan ipiniz aurkeztu zigun aben-
duan Zetak taldeak bere hirugarren lana. Durangoko 
Azokako salduenetariko bat izan ondoren, otsailetik 
aurrera aretoak leporaino bete ditu Euskal Herrian, 
Katalunian zein Madrilen. Lau nafar oholtza gai-
nean, lau nafar sorginkeriatan. Argiztapen, proiekzio 
eta usadio elementuz josia. Arbizuko inauterietako 
jantziek, albokak, txalapartak eta kanpaikadek es-
perientzia zoro eta ahaztezina bilakatzen dute zu-
zeneko kontzertua.

Musika elektronikoa da guzti honen protagonista. 
Hori da Reparazek, Vendetta taldea desegin zenetik, 
buru-belarri landu duen sormen bulkada. Soinu 
identitate propio baten bila abiatu zuen bidaia duela 
lau urte eta bi disko plazaratu ditu azken honen 
aurretik. Lehena, ”Zetak” 2019an, eta bigarrena, 
“Zeinen ederra izango den” 2020an. Bi disko hauen 
identitateak oso desberdinak dira, iluntasunetik ar-
gitasunerako jauzia. Hirugarren hau, aldiz, urrats 
bat haratago doa.

Aaztiyen lan kontzeptual ikaragarria da. Diskoa ha-
sieratik amaierara jarraian entzuteko sortua dago, 
kanta batetik bestera trantsizioren bat dagoelako. 
Tradizioa bihurritu eta berriro interpretatu dute 

modu askean hamabi abestiren bitartez. Euskal 
mitologiatik abiatuz, unibertso imaginario batean 
murgiltzen da Aralarko magaletan zehar eguzkilore 
artean. Albokak, presentzia handia dauka abesti 
desberdinetan eta esan beharra dago soinu hori 
ezingo lukeela albokari batek lortu. Izan ere, tona-
lidade eta efektu elektroniko jolas baten lorpena 
delako entzungai dagoena.

Zetak, emozioetatik epika propio bat transmititzen 
ari da. Musikaren bitartez hainbat belaunaldirenga-
na heldu da euskal iruditegi berri bat proposatuz. 

Nortasun handiko proiektu hau ez da alderdi mu-
sikalean soilik islatzen, izan ere, egungo eszena eta 
industria musikal hegemoniko kapitalistan, euskaraz 
sortzea hautu politiko gisa ulertzen dutelako. Ho-
rrela, erantzun zion behin ETBko saio batean Peio 
Reparazek kazetari bati: “Ingelesez edota gaztelaniaz 
abesteko erabakia hartuko bagenu denok, Euskal 
Herri bezala ez giñateke inora joango. Garrantzitsua 
da horretan pentsatzea, nor garen, nondik gatozen, 
ni nafarra naiz, Arbizuarra eta ZETAK euskaraz sort-
zea erabaki dut”. 

Akelarreetan elkartuko gara. Segi sorginkeriatan, 
Zetak!

AAZTIYEN, SORGINKERIA HUTSA
Testua: Antxon Agirre

>> MUSIKA

sarekadahttp://

Latxa izeneko hizkuntza-eredua sortu du 
HiTZ Zentroak euskararentzat

Hitz Zentroak euskararentzako hizkuntza-eredu handi 
bat aurkeztu du.  Latxa deitu dio, Metaren LLaMA 
ereduetan oinarrituta dago, eta  7-70 mila miloi 
parametro arteko ereduak biltzen ditu. Gaur egun-
go LLMek errendimendu harrigarria dute baliabide 
ugariko hizkuntzetan, adibidez ingelesarako ChatGPT 
edo Bard-ek dituztenak. Euskara eta baliabide urriko 
beste hizkuntzen kasuan, ordea, haien errendimendua 
askoz ere txikiagoa da. Arrakala hori txikitzeko garatu 
dute, beraz, Latxa.

Berez, oinarrizko hiru sorta dira, aldez aurretik trebatu-
takoak baina erabiltzaileari zuzendutako jarraibide edo 
hobespenetan findu gabekoak. Eredu hauek ez dira, 
beraz, publiko orokorrak zuzenean erabiltzeko, baina 
funtsezkoak dira euskararako hizkuntza-teknologia 
darabilten tresna erabilgarriak eraikitzeko. Garatzeko, 
GPU motako zerbitzariak erabili dituzte, eta azken 
ereduak CINECAko Leonardo superordenagailuan 
entrenatu dituzte.

Bestalde, testuei dagokionez, EusCrawl erabili dute. 
Corpus hori kalitatezko edukia duten 33 webguneeta-
tik erauzi zen, eta internetetik corpusak osatzeko beste 
teknikek baino kalitate hobea eskaintzen du. Guztira, 
1,72 milloi dokumentu eta 288 miloi hitz ditue. 

Ereduen kalitatea ebaluatzeko, hainbat gaitasun 
linguistikotan ereduek duten gaitasuna neurtzen 
dute, hala nola, irakurketen ulermena, sen ona eta 
arrazoibidea, sentimenduen analisia, jarreren haute-
matea, gaien sailkapena, korreferentzia, inferentzia 
eta hitzen adierak.

LATXA

Informazio gehiago:

barkua bete berba
barkua bete berba
barkua bete berba

Euskara eta euskal kultura kalera eta ahoetara era-
mateko asmoz, Arangoitiko Euskal Jaia 2005etik 
hona urtero ospatzen den festa da. Aurten ere 
maiatzaren 11n gure plazak eta kaleak bete ditu 
Euskal jaiak, musika, kirola, dantza, bertso, 
aizkorakada eta abestien doinuekin.

Auzoko elkarteak izaten dira Euskal Jaia antola
tzen dutenak: Bihotzaran Auzo Elkartea, Haizeal-
de, Batzokia, Bihotz Alai, Txapel Jaiak, Nagusien 
Elkartea, hainbat eta hainbat lagun atzetik… Bil-
boko Udalaren laguntzarekin, denona delako 
euskara, denon artean egin behar da bere alde, 
bakoitzak bere esparrutik, bere indarrekin.

Baina harira. Larunbata, maiatzaren 11. Eguraldi
aren beldur izan ginen arren, eguna benetan 
ederra hasi zen, eta  goizeko 9etan elkartu ziren 
Pala Txapelketan apuntatu zirenak beroketa, 
zozketa eta dena prestatzeko. Bikoteen maila 
altuak partidu eta tanto onak ikusteko aukera eman 
zuen, frontoira hurbildu zirenen gozamenerako. 
Finala bazkalaurretik jokatu zen, eta irabazleek 
txapela jasota elegante ibili ziren Arangoititik
eguna amaitu arte.
Bitartean, auzoan giroa ez zen makala ere, goizeko 
11etan musikarien doinuak hasi ziren kalez kale 
jendeari ohartarazten larunbat berezia zela hori, 
eta inor ez zela etxean gelditu behar. Orduantxe 

EUSKARA KALERA,
ARANGOITIN ERE!

Testua eta argazkiak: Arangoitiko Euskal Jaia

Arangoitiko Euskal Jaia zer da? Zergatik eta zeinek egiten du? Noiztik? Eta zer 
gertatzen da egun horretan? Zenbat galdera!

>> JAI HERRIKOIAK

hasi zen ere Ondalan Erraldoien Konpartsaren
kalejira, balsez bals, dantzaka ta jiraka  auzoko pla-
za ta bazterrak alaitzen tamaina guztietako erral-
doiekin: marinela, sirgaria, esne saltzailea, zesta 
puntalaria, gaitaria, albokaria, dantzaria eta
txistularia ez ziren faltatu urteroko auzobiran.

11:30etatik haur jolasak, txalaparta tailerra, euskal 
dantzak,… denetarik egon zen plazan, ume txi-
ki, ertain, gazte eta ez hain gazteak handik hona 
gelditu gabe ibili zirelarik. Eguzkiak erruz jo zuen 
ordu horietan, arratsaldean etorriko zena nolabait 
konpentsatzeko.

Eguerdian heldu zen iragarritako eguraldi aldaketa, 
eta euria ta hotza saiatu ziren Euskal Jaia zapuz-
ten. Saiatu bakarrik eh, ze Herri Kirolak plazan egin 
ziren euri artean! Aizkorak zorroztuta, ingudeak 
kolpatuta, beroketa ariketak amaitu ostean hasi 
ziren kirolariak haien arteko lehia. Bertsolariak izan 
ziren denaren lekuko, haien bertsoekin euri azpian 
ari zirenak animoak ematen eta irriak ateratzen 
egon baitziren ere kantari, aterpean, hori bai!

Eta kantukalejira? Fanfarrea, txistulariak, abesteko 
gogoz hurbildu ziren auzokideak… denak prest 
zeuden arratsaldeko giroa alaitzeko kalez kale 
baina, ene! zerutik erortzen ari zena bost minutu 
hasi baino lehen ez zen makala gero! Inork uste ez 
zuenean, hara, lehenengo doinuekin batera amaitu 
zen euria, baita zerua garbitu ere, nahiz eta batzuk 
abesten dugunean euria okerrera joatea lortzen 
dugun… eskerrak abeslari fin eta musikari onen 
doinuek konpentsatzen zutela!

Gaua heldu arte ibili ziren dantza, abesti, doinu, 
eta batez ere irriekin Arangoitin barrena, egunari 

amaiera ezin hobea ematen.
Eta hemendik aurrera? Euskal Jaiaren helburua da 
erakustea deneri, ume zein nagusi, posible dela 
Arangoitin, Deustun, Bilbon, edonon… euskaraz 
egitea, beraz urtean zehar ere ekimenak euskeraz 
egiten, euskal kultura bultzatzen eta gure artean 
euskeraz mintzatzeko ahaleginarekin jarrraituko 
dugu, elkarlaguntza sustatuz, zubiak eraikiz eta 
auzoa egiten beti.

Hurrengo urteko Euskal Jaia indartsuago,  
partehartzaileago eta are gogo gehiagoz antolatzen 
hasi gara honezkero, beraz zuk ere lagundu nahi 
baduzu, proposamena ekarri eta batu gurera!

PINTXODROMOA
>>SUKALDARITZA

Zenbaki honetan, Deustuko Athletic Clubeko Peñaren 

egoitza den taberna dakarkizuegu; Niza Barria

NIZA BARRIA
Blas de Otero kalea, 28

Bezeroek Niza Barriako pintxoen eta kafearen kalitatea azpimarratzen dute. Horrexegatik, 
Basiliok maina eta trebeziaz prestatzen duen gosari famatua ezagutzera hurbildu gara. Kafea 
eta tortilla pintxoa hartu ditugu eta bertan gaudela aprobetxatuz, etxerako pare bat tortilla 
enkargatu ditugu, bakoitza 13 eurotan. 

 

PREZIOA: 1.80
ZAILTASUNA: TXIKIA
DENBORA: 30 MINUTU

 

Patata
tortilla



PINTXODROMOA

barkua bete berba
barkua bete berba
barkua bete berba

Nola egin?

1. Tipula sueztitu zartaginean

2. Aurretik zuritu, garbitu eta txikitutako patata, olio oparodun 
zargatinean frijitu  

3. Patatari gatza gehitu, kipula sueztitua bota eta nahastu

4. Patata eta kipularen nahasketa 20 minutu utzi frijitzen 

5. 7 arrautza irabiatu eta aurretik ondo xukatutako patatekin 
nahastu. Oso garrantzitsua da patatak bero egotea arrautzekin 
nahasteko

6. Ondo irabiatu eta gatzatu olio apur batekin

7. Buelta eta buelta zartaginetik pasatu gehiegi gatzatu gabe 
urtsu gera dadin

8. Ogi on batekin lagundu

9. Gozatu

OSAGAIAK

Patata
Kipula
Arrautzak
Gatza
Olioa

Presta itzazu Deustualdeko tabernetako pintxo goxoenak zure etxean! 
Hementxe jasoko dituzu argibide guztiak. Eta hurrengo hilabeteetan…

ZURE PINTXO 
ONENAK GUREKIN 

KONPARTITZEKO

AITORTU ZURE SEKRETUAK HEMEN

NIZA BARRIA
Blas de Otero kalea, 28

PREZIOA: 1.80
ZAILTASUNA: TXIKIA
DENBORA: 30 MINUTU

kultur
txotx

1922an Robert Flaherty-k Nanook eskimala pelikula zuzendu zuen. Hau da zineman Inuit 
herriaren berri dugun lehenengo aldia. Pelikula gizon txuri baten interpretazio hutsa da eta 
guztiz erromantizatuta daude inuiten kultura, bizimodua eta abarrak. 2001ean Zacharias 
Kunuk-ek Atanarjuat filma estreinatu zuen. Zuzendaria inuita da eta beraien kodigoak era-
biliz eta txuriek ulertuko ote duten kexkatu gabe egiten den lehenengo pelikula da. 2024an 
True detective telesaialaren 4. saioa estrenatu da. Bertan, aurreko bien arteko erdibidean 
koka genezakeen herri honen beste irudikapen bat daukagu. Arrotzak zaizkigun hainbat 
elementu agertu arren, historia, oro har, ulergarria da guretzat.

Nirliit Juliana Léveillé-Trudel-en lehenengo eleberria da. Euskarazko bertsioa Aiora Jakarena 
da. Liburu honetan, idazleak edozein exotismotik guztiz aldendu eta inolako kontzesiorik 
egin gabe, Inuit herriaren erraiak ikustarazten dizkigu, baita herri honen eta zurien artean 
sortzen diren harremanak ere.

Zuri horietako bat da gure protagonista. Quebeceko hegoaldeko emakume bat da eta uda-
ro, hamaika zuri bezala, Iparraldean dagoen Salluit herri inuitera doa lan egitera.  Bertan 
bizitakoak Evari kontatzen dizkio, hil berri den bertako lagun inuitari, Evari. Liburua hiztegi 
txiki batekin hasten da. Hor agertzen zaizkigu hainbat hitz inuiteraz. Nirliit hitza ez da 
agertzen. Honen esanahia ezagutzeko liburua irakurri beharko dugu.

Literatura eta musika fresko-freskoa gure aholkularien kupelekoa

NIRLIIT

Modan jarri ditugu
yoga, mindfulness-a
streching, meditation
eta pilatesa
Bai, baina zertarako,
dena bada presa
Geure bizitzen jabe
omen da estresa,
baina konturatzea
ez da hain erreza

kultur
txotx
Literatura eta musika fresko-freskoa gure aholkularien kupelekoa

ENARE MUNIATEGI ETXABE
Elorri bertso-eskolako kidea

Zer nahi dugu benetan
guretzat bizitzan?
Zer egin noiz, norekin
ta zeren baldintzan?
Gbailtza orain hemen
ta gero berriz han
arnasa hartu gabe
burubako gisan
deskantsua ezin da
pribilegioa izan,

Doinua: Mundua ala gu

PATRI MUÑOZ
Script eta kulturzalea

PRIBILEGIOAK

NIRLIIT




